
DIRETTIVA TAL-KUNSILL 2006/109/KE

ta’ l-20 ta’ Novembru 2006

li tadatta d-Direttiva 94/45/KE dwar l-istabbiliment ta’ Kunsill Ewropew tax-Xogħlijiet jew proċedura
fl-impriżi fuq skala Komunitarja u fil-gruppi ta’ l-impriżi fuq skala Komunitarja għall-għanijiet ta’

tagħrif u konsultazzjoni għall-impjegati, minħabba l-adeżjoni tal-Bulgarija u r-Rumanija

IL-KUNSILL TA’ L-UNJONI EWROPEA,

Wara li kkunsidra t-Trattat li jistabbilixxi l-Komunità Ewropea,

Wara li kkunsidra t-Trattat ta’ Adeżjoni tal-Bulgarija u
r-Rumanija (1), u b’mod partikolari l-Artikolu 4(3) tiegħu,

Wara li kkunsidra l-Att ta’ Adeżjoni tal-Bulgarija u tar-Rumanija,
u b’mod partikolari l-Artikolu 56 tiegħu,

Wara li kkunsidra l-proposta mill-Kummissjoni,

Billi:

(1) Skond l-Artikolu 56 ta’ l-Att ta’ Adeżjoni, fejn l-atti ta’
l-istituzzjonijiet jibqgħu validi wara l-1 ta’ Jannar 2007 u
jeħtieġu adattament minħabba l-adeżjoni, u l-adattamenti
meħtieġa mhumiex previsti fl-Att ta’ Adeżjoni jew
fl-Annessi tiegħu, l-atti meħtieġa għandhom jiġu adottati
mill-Kunsill, sakemm il-Kummissjoni ma tkunx adottat
l-att oriġinali.

(2) L-Att Finali tal-Konferenza li fasslet it-Trattat ta’ Adeżjoni
indika li l-Partijiet Kontraenti Għolja kienu laħqu qbil poli-
tiku dwar sett ta’ adattamenti għal atti adottati mill-
istituzzjonijiet li kienu meħtieġa minħabba l-adeżjoni u
stieden lil-Kunsill u lill-Kummissjoni biex jadottaw dawn
l-adattamenti qabel l-adeżjoni, ikkompletati u aġġornati kif
meħtieġ biex jitqies l-evoluzzjoni tal-liġi ta’ l-Unjoni.

(3) Id-Direttiva tal-Kunsill 94/45/KE tat-22 ta’ Settembru 1994
dwar l-istabbiliment ta’ Kunsill Ewropew tax-Xogħlijiet jew
proċedura fl-impriżi fuq skala Komunitarja u fil-gruppi ta’
l-impriżi fuq skala Komunitarja għall-għanijiet ta’ tagħrif u
konsultazzjoni għall-impjegati (2), għandha għalhekk tiġi
emendata kif meħtieġ,

ADOTTA DIN ID-DIRETTIVA:

Artikolu 1

Id-Direttiva 94/45/KE għandha tiġi emendata kif imniżżel
fl-Anness.

Artikolu 2

1. L-Istati Membri għandhom iġibu fis-seħħ il-liġijiet,
ir-regolamenti u d-dispożizzjonijiet amministrattivi meħtieġa
sabiex ikunu konformi ma’ din id-Direttiva sa mhux aktar tard
mid-data ta’ l-adeżjoni tal-Bulgarija u tar-Rumanija ma’ l-Unjoni
Ewropea. Huma għandhom minnufih jikkomunikaw lill-
Kummissjoni t-test ta’ dawk id-dispożizzjonijiet u tabella ta’ kor-
relazzjoni bejn dawk id-dispożizzjonijiet u din id-Direttiva.

Meta l-Istati Membri jadottaw dawk id-dispożizzjonijiet, huma
għandu jkollhom referenza għal din id-Direttiva jew tali referenza
għandha takkumpanjahom meta jkunu ppubblikati uffiċjalment.
L-Istati Membri għandhom jistabbilixxu kif għandha ssir tali
referenza.

2. L-Istati Membri għandhom jikkomunikaw lill-Kummissjoni
t-test tad-dispożizzjonijiet ewlenin tal-liġijiet nazzjonali li jadot-
taw fil-qasam kopert b’din id-Direttiva.

Artikolu 3

Din id-Direttiva għandha tidħol fis-seħħ bla ħsara għal u fid-data
tad-dħul fis-seħħ tat-Trattat ta’ Adeżjoni tal-Bulgarija u
tar-Rumanija.

Artikolu 4

Din id-Direttiva hija indirizzata lill-Istati Membri.

Magħmul fi Brussell, 20 ta’ Novembru 2006.

Għall-Kunsill

Il-President

J. KORKEAOJA

(1) ĠU L 157, 21.6.2005, p. 11.
(2) ĠU L 254, 30.9.1994, p. 64.

ANNESS

IL-POLITIKA SOĊJALI U L-IMPJIEG

31994 L 0045: Id-Direttiva tal-Kunsill 94/45/KE tat-22 ta’ Settembru 1994 dwar l-istabbiliment ta’ Kunsill Ewropew
tax-Xogħlijiet jew proċedura fl-impriżi fuq skala Komunitarja u fil-gruppi ta’ l-impriżi fuq skala Komunitarja għall-għanijiet
ta’ tagħrif u konsultazzjoni għall-impjegati (ĠU L 254, 30.9.1994, p. 64), kif emendata bi:

— 31997 L 0074: Id-Direttiva tal-Kunsill 97/74/KE tal-15.12.1997 (ĠU L 10, 16.1.1998, p. 22).

Bla preġudizzju għal xi reviżjoni oħra qabel id-data ta’ l-adeżjoni, l-Artikolu 5(2)(b) huwa sostitwit b’dan li ġej:

“(b) Il-korp ta’ negozjar speċjali għandu jkollu mhux inqas minn tliet membri u mhux iżjed membri min-numru ta’ Stati
Membri.”.

